
CONSORCIO PARA A XESTION DO CICLO URBANO DA AUGA DO LOURO

Ordenanzas e Regulamentos

APROBACION DEFINITIVA DA ORDENANZA FISCAL REGULADORA DAS TAXAS
POLA PRESTACION DO SERVIZO DE ABASTECEMENTO DOMICILIARIO DE
AUGA POTABLE.

Ao abeiro do disposto no artigo 17.4 do RD Lexislativo 2/2004, do 5 de marzo, texto
refundido da Lei reguladora das facendas locais, procédese a publicacion do texto integro
da modificacion da Ordenanza fiscal reguladora das taxas pola prestacion do servizo de
abastecemento domiciliario de auga potable no ambito territorial do Consorcio para a xestion
do ciclo urbano da Auga do Rio Louro, e que € do seguinte teor literal:

<<ORDENANZA FISCAL REGULADORA DAS TAXAS POLA PRESTACION DO SERVIZO
DE ABASTECEMENTO DOMICILIARIO DE AUGA POTABLE NO AMBITO TERRITORIAL
DO CONSORCIO PARA A XESTION DO CICLO URBANO DA AUGA DO LOURO.

ARTIGO 1. FUNDAMENTO, OBXECTO E AMBITO TERRITORIAL DE APLICACION

1. A aprobacion desta Ordenanza fiscal por parte do Consorcio para a xestion do ciclo
urbano da auga do Louro realizase en exercicio da competencia delegada polos concellos
integrantes do mesmo a través dos seus Estatutos (publicados no Diario Oficial de Galicia
n°® 34, de 18 de febreiro de 2013), en virtude das potestades normativa e tributaria atribuidas
polos artigos 6.2.a) da Lei 5/1997 de 22 de xullo, de administracion local de Galicia, en relacion
co artigo 4 dos seus Estatutos, e 6 abeiro do establecido nos artigos 20.4.t) do Real Decreto
Lexislativo 2/2004, de 5 de marzo, polo que se probou o Texto refundido da Lei reguladora das
facendas locais.

2. Constitie o obxecto da presente Ordenanza fiscal a ordenacion e imposicién das
taxas pola prestacion do servizo municipal de abastecemento domiciliario de auga potable no
ambito territorial do Consorcio.

3. O ambito territorial de aplicacion desta Ordenanza esta integrado polos termos
municipais dos concellos de Mos, O Porrifio, Salceda de Caselas e Tui, 6s que se fara
referencia como municipios do Consorcio.

ARTIGO 2. RELACION DAS TAXAS DERIVADAS DO SERVIZO DE ABASTECEMENTO
DOMICILIARIO DE AUGA POTABLE QUE SE ESTABLECEN. FEITO IMPONIBLE

1. Establécense as seguintes taxas derivadas do servizo de abastecemento domiciliario
de auga potable:

a) Taxa por abastecemento: constitle o feito impofible desta taxa a prestacion do servizo
de subministracion domiciliaria de auga potable, comprendendo a sua captacién, tratamento,
depésito e distribucidn ata os domicilios ou locais comerciais e industriais.

b) Taxa pola conservacion e mantemento de contadores: constitle o feito impofiible desta
taxa a prestacién dos servizos de conservacion e mantemento dos contadores, incluindo a
reparacion e substitucion dos contadores avariados ou en mal estado.

Para estes efectos, e 6 abeiro do disposto nos artigos 20.1.B).a) e 20.4.t) do texto refundido
da Lei reguladora das facendas locais, declarase obrigatoria a recepcion do servizo de
conservacion e mantemento de contadores.

c) Taxa polos servizos de inspecciéon de instalaciéns, desprecintado de instalacions e
verificacion e precintado de contadores: constitle o feito impofible desta taxa a prestacion, de
xeito illado ou en unidade de acto, dos servizos de inspeccién de instalacions, desprecintado
de instalacions en supostos de corte da subministracion ordenada pola administracion xestora
por causa imputable 6 usuario e/ou verificacion e precintado de contadores con caracter previo
a sua posta en funcionamento.

2. Aos efectos da aplicacion das taxas pola prestacion do servizo de subministracion de
auga potable, distinguense os seguintes usos:

a) Usosdomésticos, os usos particulares que se corresponden co uso da auga para beber,
para sanitarios, para duchas, para cocifia e comedor, para lavados de roupa e de vaixelas,
para limpezas, para regas de parques e xardins, para refrixeracion e para acondicionamentos
domiciliarios sen actividade industrial e mais con outros usos da auga que se poidan considerar
consumos inherentes ou propios da actividade humana non industrial, nin comercial, nin
agricola, nin gandeira, nin forestal.

b) Usos non domésticos, os correspondentes as actividades incluidas na Clasificacion
nacional de actividades econdmicas, aprobada polo Real decreto 475/2007, do 13 de abril,
agas que se asimilen a usos domésticos.

c) Usos asimilados a domésticos, os usos non domésticos da auga indicados no paragrafo
anterior que usen un volume total de auga nun ano natural inferior aos 2.000 metros cubicos.

ARTIGO 3. SUXEITOS PASIVOS

1. Son suxeitos pasivos, en concepto de contribuintes, as persoas fisicas e xuridicas e
as entidades a que se refire o artigo 35.4 da Lei Xeral Tributaria, que ocupen ou utilicen as
vivendas e locais 0s que se preste o0 servizo, ben sexa a titulo de propietario ou en virtude
de calquera titulo xuridico que outorgue o dereito 6 uso do inmoble, como o usufruto, uso,
habitacion, arrendamento, precario ou calquera outro.

2. En todo caso, tera a consideracion de substituto do contribuinte o propietario das
vivendas ou locais, que podera repercutir, no seu caso, as cotas satisfeitas sobre o ocupante
ou usuarios.

3. Responderan solidaria ou subsidiariamente das obrigas tributarias do suxeito pasivo
as persoas fisicas e xuridicas as que a Lei Xeral Tributaria ou a Lei reguladora das facendas
locais atribue tal responsabilidade.

ARTIGO 4. BASE IMPONIBLE

1. A base imponible do tributo vira determinada, para cada unha das cotas, en razén do
feito impofiible e 0 seu modo de medicidén ou valoracion, segundo o establecido no artigo 5 da
presente Ordenanza.

2. Adeterminacion de dita base impoiiible verificase, por unha banda, pola disponiibilidade
e utilizacion do servizo, e en funcién da cantidade de auga utilizada ou consumida nun mes
natural, expresada en metros cubicos, segundo se trate do termo fixo ou variable da tarifa.

Por outra banda, para aquelas outras actividades de indole técnica e administrativa, a
determinacion da sua base impofible sera en razén do parametro que para cada cota se
estableza na estrutura tarifaria definida no artigo 5 da presente Ordenanza.

3. A determinacion da cota variable da base imponible realizarase, con caracter xeral,
mediante contadores homologados. Para estes efectos, os usuarios estan obrigados a
instalar pola sua conta un mecanismo de medicién directa da auga efectivamente usada ou
consumida. A partires desta medicion, a base imponible obterase como a media da diferenza
entre as lecturas rexistradas en dous bimestres consecutivos.

4. As subministraciéns que non posuan contador, liquidaranse por un minimo de 25 m3/
mes para os usos domésticos e asimilados a domésticos, e de 250 m3/mes para 0s usos non
domésticos.

ARTIGO 5. TARIFAS

1. Na percepcion desta taxa seguirase o criterio de progresividade por escalas,
aplicandose a tarifa variable correspondente a cada un dos tramos e liquidando ao usuario o
importe resultante da suma de todos eles:

a) Tarifas fixas de abastecemento por abonado e por modalidade de consumo:
Consumo domeéstico e asimilado..........cooveeeeeeeoeieeeeeae 2,10 €/mes

ConsUumMO NON AOMESHICO. .....eeeeeeee e 3,50 €/mes

b) Tarifas variables de abastecemento por tramos de volume e modalidade de consumo:

Consumo doméstico e asimilado: Para a determinacién da tarifa variable de aplicacion,
a administracion tributaria establecera catro tramos de consumo, en funcién do numero de
habitantes de cada vivenda e do volume de auga consumido expresado en metros cubicos,
aplicando a férmula establecida no artigo 53.1 da Lei de augas de Galicia, contemplados para
a aplicacion do tipo de gravame do canon da auga:

- De0a2nm3/MES...co e 0,37 €/m3
- M3 que exceda de 2:n e ata 4-n m3/mes............... 0,42 €/m3
- M3 que exceda de 4:n e ata 8:'n m3/mes............... 0,52 €/m3
- M3 que exceda do consumo de 8-n m3/mes......... 0,62 €/m3

Para os efectos de determinacion dos tramos de consumo, e salvo proba en contrario,
presumirase que unha vivenda (ou local) estd habitada por tres persoas (n=3). De oficio
ou a instancia de parte, a administracion tributaria podera establecer o nimero de persoas
aplicable, mediante calquera medio de proba admisible en Dereito que acredite fidedignamente
o numero real de habitantes. A modificacion do padrén de contribuintes resultante tera efectos
no bimestre seguinte 6 da sua acreditacidén polo interesado ou 6 da sua constatacion pola
administracion tributaria.

Consumo non doméstico:
- Tarifa Unica por volume...........ccccuveeeeieeeiiiiiiiee, 0,63 €/m3

Subministracion en alta: de acordo aos convenios establecidos con outras entidades ou
administraciéns publicas ou de acordo coa seguinte:

- Tarifa Unica por volume..........ccccooiieeeiiiiinniiiiinnnnn. 0,24 €/m3

Consumos realizados polas Dependencias e os Servizos Municipais das Entidades Locais
integradas no Consorcio:

- Tarifa Unica por volume...............cccceeeeiiiniinnnnn. 0,18 €/m3

c) Tarifa fixa por conservacion e mantemento de contadores:

- Calibre 13 MM 0,46 €/mes
- Calibre 15 MM 0,51 €/mes
- Calibre 20 MM ..o 0,62 €/mes
- Calibre 25 MM...coeeeeeeeeee e 1,03 €/mes
- Calibre 30 MM .o 1,44 €/mes
- Calibre 40 MM .o 2,22 €/mes
- Calibre 50 MM .o 5,27 €/mes
- Calibre 65 MM.. oo 5,95 €/mes
- Calibre 80 MM...cooeeeeeee e 7,87 €/mes
- Calibre 100 MM..ceneieeeeee e 9,78 €/mes
- Calibre 150 MM..conieee e 14,03 €/mes

d) Tarifa polos servizos de inspeccion de instalacions, precintado ou desprecintado de
instalacions, por unidade de instalacion obxecto do servizo:

- De uso doméstico ou asimilado................c.uun..... 20,64 €/ud

- De uso Nnon domMEéstiCo.........cucevvvivvieiieiiiieeeeeeienn. 45,36 €/ud

2. Tarifas por autorizacién de conexion as redes:

a) Por unidade de execucién de acometida, de ata 6 metros de lonxitude:
- Para uso doméstico e asimilado............c........... 200,07 €/ud

- Para uso non domeéstico.........ccvvvveeeeineeiinaeeannn.. 314,24 €/ud

b) Por unidade de instalacion de contador:

- Calibre 13 MM 44 95 €/ud
- Calibre 15 MM 55,17 €/ud
- Calibre 20 MM 67,21 €/ud
- Calibre 25 MM...coeiee e 110,77 €/ud
- Calibre 30 MM....coiiei e 154,70 €/ud
- Calibre 40 MmM....coooveie e 239,63 €/ud
- Calibre 50 MM....coooeei e 567,83 €/ud
- Calibre 85 MM....coooeeiiiee e 641,75 €/ud
- Calibre 80 MM.....coovuiiiie e 848,31 €/ud
- Calibre 100 MMm....ccoueiiiii e 1.054,37 €/ud
- Calibre 150 MMme....cooueiiiiii e, 1.511,96 €/ud

3. As tarifas aplicaraselles o IVE correspondente, conforme coa normativa tributaria
vixente.

ARTIGO 6. COTA TRIBUTARIA

1. A cota tributaria determinarase pola adicién de duas tarifas por cada un dos servizos
prestados:

a) Unha tarifa de caracter fixo, en funcién do tipo de usuario, directamente establecida na
presente ordenanza.

b) Unha tarifa de caracter variable, en funcién do volume real de auga subministrada,
do tipo de usuario e do numero de persoas residentes (isto ultimo s6 no caso de usuarios
domésticos).

2. A fixacion ou determinacion da cota tributaria deducirase a través da aplicacion das
seguintes regras:

a) Prestaciéon dos servizos incluidos no artigo 5.1.b). A cota tributaria sera resultado de
aplicar a base imponible a correspondente tarifa.

Edita: Deputacidn de Pontevedra - Deposito legal: PO 1-1958 - Tel 986 804 100 - www.boppo.depo.es « boppo@depo.es

Dl BWBBF2QJ YAGL5G

Codi go seguro de verificaci 6n:



BOP BOLETIN OFICIAL Deputacion
DA PROVINCIA DE PONTEVEDRA

Martes, 30 de Decembro de 2014

b) En tdédolos demais supostos, que dean orixe a exaccion da taxa, a cota tributaria sera
coincidente coa tarifa prevista no citado artigo 5 da presente ordenanza fiscal.

ARTIGO 7. DEVENGO

1. Ataxa por abastecemento devengarase, nacendo a obriga de contribuir, o primeiro dia
do periodo impositivo ou cando se produza a alta no servizo de abastecemento, e igualmente
cando, sen terse producido esa alta, se reciba materialmente o servizo de subministracién de
auga, sen prexuizo das responsabilidades a que poida dar lugar a recepcion irregular deste
servizo.

2. Aalta no servizo de subministracién producirase a instancia de parte, coa instalacion
do contador nas condiciéns técnicas que se establezan na ordenanza reguladora do servizo
ou, no seu defecto, mediante resolucion da administracion xestora do servizo.

3. Nos supostos en que se subministrase efectivamente auga sen que exista alta
autorizada no servizo, liquidarase a taxa correspondente 6 consumo de auga realmente
realizado, sempre que este conste, asi como a cota fixa do servizo polo tempo en que
constase que este se veu prestando, sen prexuizo da incoacién do expediente sancionador
ou do exercicio das accions xudiciais ou administrativas que correspondan.

4. A taxa polo servizo de conservacion e mantemento de contadores devengarase
conxuntamente coa taxa por abastecemento.

5. As taxas polos servizos de inspeccion de instalacions, desprecintado de instalacions
e verificacion e precintado de contadores devengaranse no momento da prestacion efectiva
dos servizos sinalados.

ARTIGO 8. PERIODO IMPOSITIVO

A taxa polo servizo de abastecemento é de caracter regular e peridédico coincidindo o
periodo impositivo co ano natural, salvo nos supostos de inicio ou cesamento en que se
axustara as devanditas circunstancias por bimestres completos, calquera que sexa o tempo
de utilizacion do servizo dentro do devandito periodo. Sen prexuizo do anterior, aos efectos
do disposto no artigo 10° desta Ordenanza, a taxa esixirase mediante liquidaciéons bimestrais
a través do recibo Unico a que o devandito precepto se refire.

ARTIGO 9. NORMAS DE XESTION TRIBUTARIA

1. Astaxas de abastecemento e conservacion e mantemento de contadores xestionaranse
de oficio polo Consorcio, a partires dun padréon que se formara bimestralmente, aprobandose
mediante resolucion do rgano competente. O padrdn recollera os seguintes datos, para cada
feito impofible do que a administracién tefia constancia:

a) Nome ou razon social e numero de identificacion fiscal do suxeito pasivo. Farase
constar a identificacion do titular do inmoble como contribuinte, agas no caso de que a
administracién tributaria tefia constancia de que o contribuinte é unha persoa diferente, en
Cuxo caso no padrdn figuraran o ocupante ou usuario como contribuinte e o titular do inmoble
como substituto do contribuinte.

b) Identificacién do inmoble 6 que se presta o servizo.
c) Data de devengo da taxa e periodo de liquidacion.

d) Cota tributaria liquida, determinada polas tarifas aplicables conforme coa presente
Ordenanza.

e) Prazos para o pagamento voluntario da taxa, que en ningun caso sera inferior a dous
meses.

2. Ainclusién ou alta no padrén verificarase de oficio polo Consorcio dende o momento en
gue se realice ante el calquera tramite que implique a realizacion polo mesmo das actividades
amparadas polo feito impoiible da taxa, considerandose en calquera caso incluidos no mesmo
todos aqueles usuarios que, & entrada en vigor da presente Ordenanza, reciban ou tefan a
sUa disposicidn, con caracter obrigatorio, o servizo de abastecemento, ben sexa porque tefan
contratado especificamente o mesmo ou porque residan e/ou utilicen a vivenda, local ou finca,
gue se atope conexionada mediante as correspondentes acometidas aos sistemas hidraulicos
baixo a responsabilidade do Consorcio.

3. Aos efectos do paragrafo anterior, as vivendas, industrias e locais comerciais que
se atopen situados a menos de 100 metros das redes de subministracion de auga deberan
conectar obrigatoriamente a elas, previa solicitude correspondente.

4. O anuncio de aprobacion do padron sera obxecto de publicacion no Boletin Oficial da
Provincia e nos taboleiros de edictos dos Concellos consorciados, quedando exposto durante
un prazo dun mes contado a partir da publicacion no Boletin. As modificacidns, altas e baixas
que se produzan 6 longo do exercicio tributario incorporaranse 6 padron mediante resolucién
do 6rgano competente, que sera obxecto de notificacion individualizada és interesados, sen
prexuizo da sua publicacion.

5. No suposto da existencia de interesados que sexan incluidos por primeira vez no
padrén, procederase ademais a notificacion individualizada da sua inclusién, cos datos da
liquidacion correspondente.

7

6. Os interesados teran a obriga de comunicar & administracion calquera feito con
transcendencia tributaria susceptible de modifica-los datos do padréon, sen que sexan
admisibles as reclamaciéns pola falta de modificaciéon dos padréons cando esta tefia como
causa o incumprimento polo interesado da sua obriga de comunica-los cambios producidos e,
en todo caso, cando estes non fosen conecidos pola administracion tributaria.

7. Paratodos os efectos, entenderase como domicilio de notificacion o domicilio fiscal do
contribuinte ou do seu substituto, conforme coa lexislacion tributaria vixente.

8. A acreditacion do numero de habitantes por vivenda realizarase conforme 6
procedemento establecido no artigo 22 do Regulamento do canon da auga e coeficiente de
vertedura, sendo competente a administracion tributaria para o establecemento do modelo
normalizado de solicitude e para a sua recepcion, tramitacion e resolucion.

9. Contra os actos de xestidn, inspeccién, liquidacién e recadacién tributaria procederan
os recursos establecidos para as taxas locais na lexislacion de facendas locais.

10. No non previsto nesta ordenanza, a inspeccion e recadacion da taxa rexerase polo
establecido na lexislacion tributaria vixente que resulte de aplicacion.

ARTIGO 10. LIQUIDACION E COBRO

1. A liquidacion e cobro das taxas realizarase mediante a emisién do correspondente
recibo uUnico, na que se detallaran os elementos de calculo, tarifas e taxas resultantes
conforme ao artigo 5 precedente, con indicacién dos importes individuais e totais, servindo
estes como base para a liquidacion do IVE que corresponda, que igualmente figurara de xeito
diferenciado.

Dito recibo remitirase por correo ordinario ou sistema similar, ao domicilio designado ao
efecto por cada usuario, ou ao de subministracién se non se dispuxese dese dato.

2. Con caracter xeral establécense os seguintes periodos de pagamento:

a) Se se trata de tarifas cuxo orzamento de feito consista en actuacions de indole
administrativa ou técnica (vencemento unico), o seu pagamento debera facerse efectivo
dende o mesmo momento no que se emita o recibo, debendo ser verificado o ingreso con
caracter previo a sua realizacion polo Consorcio.

b) Se se trata de tarifas correspondentes aos supostos de dispofibilidade ou utilizaciéon
do servizo (vencemento periédico), o periodo de pagamento voluntario en ningin caso sera
inferior a dous meses.

3. Aliquidacion das cotas de consumo realizarase, con caracter xeral, por diferenza de
lecturas no contador, para o cal, establecerase un sistema de lectura permanente e periddico,
de xeito que para cada abonado, os ciclos de lectura mantefian no posible, 0 mesmo numero
de dias, producindose tantas lecturas como periodos de liquidacién.

4. No caso de que varias vivendas e/ou locais se sirvan de un mesmo contador, o
consumo rexistrado por este dividirase entre o numero de vivendas e/ou locais dados de alta
no servizo, aos efectos de aplicar a cota tributaria correspondente aos bloques de consumo
que lle correspondan a cada vivenda e/ou local.

5. As taxas polos servizos de inspeccion de instalacions, desprecintado de instalacions e
verificacién e precintado de contadores liquidaranse individualmente, caso por caso.

6. A liquidacion da taxa podera realizarse conxuntamente coa das taxas polo servizo
de sumidoiros e/ou depuracion de augas residuais, cando a administracion tributaria sexa
competente para a sua xestion.

7. O non pagamento das liquidacions realizadas polo Consorcio podera dar lugar ao
inicio do oportuno expediente de suspension da subministracion, na forma e termos previstos
no Regulamento de Prestacion do Servizo, procedemento que non se podera simultanear coa
reclamacion en via de prema, ainda cando podera optarse por esta via para a reclamacion de
débedas de servizos xa suspendidos ou, no seu caso, mediante a interposicion das oportunas
accions en via xurisdicional.

8. A via de prema someterase ao establecido no artigo 163 e seguintes da Lei Xeral
Tributaria.

9. Concederanse aprazamentos e fraccionamentos no abono das taxas de acordo
co contemplado na ordenanza fiscal reguladora de aprazamentos e fraccionamentos do
Consorcio vixente no momento da solicitude.

ARTIGO 11. BENEFICIOS E EXENCIONS FISCAIS

1. Seréa de aplicacion unha deducion do 50% sobre a cota tributaria integra as familias
numerosas e rexerase polo establecido nos artigos 23 e 24 do Regulamento do canon daauga e
coeficiente de vertedura, sendo competente a administracion tributaria para o establecemento
do modelo normalizado de solicitude e para a sua recepcion tramitacion e resolucion.

2. Sera de aplicacion a concesién das exencions por estar en situacion de exclusion
social e rexeranse polo establecido nos artigos 25 e 26 do Regulamento do canon da auga e
coeficiente de vertedura, sendo competente a administracion tributaria para o establecemento
do modelo normalizado de solicitude e para a sua recepcién, tramitaciéon e resolucion.

3. Sera de aplicacién a concesidén das exenciéns a entidades de iniciativa social e
rexeranse polo establecido no artigo 39 do Regulamento do canon da auga e coeficiente de
vertedura, sendo competente a administracion tributaria para o establecemento do modelo
normalizado de solicitude e para a sua recepcion, tramitacion e resolucion.

ARTIGO 12. REXIME SANCIONADOR. INFRACCIONS E SANCIONS

En materia de infracciéns e sanciéns relacionadas coa taxa regulada na presente Ordenanza
fiscal, estarase 6 disposto na Lei Xeral Tributaria e demais normativa aplicable ¢ efecto.

DISPOSICION ADICIONAL

Para os efectos da presente ordenanza entenderase por administracion tributaria e
por administracién xestora do servizo a que, en cada momento, exerza as competencias
correspondentes, sexa como competencias propias ou por delegacion.

DISPOSICION TRANSITORIA

Sera de aplicacion durante o ano 2.015 unha bonificacion do 5% sobre a cota tributaria
en favor dos suxeitos pasivos que domicilien as suas débedas de vencemento periédico en
calquera das entidades bancarias colaboradoras do Consorcio, de acordo co contemplado no
artigo 9.1 do RDL 2/2004, sendo a data de efectos da solicitude a correspondente ao primeiro
dia natural do bimestre seguinte ao da sua presentacion.

DISPOSICION DERRADEIRA

A presente ordenanza entrara en vigor unha vez publicada no BOP e comezara a aplicarse
a partir do dia un de xaneiro de 2015, permanecendo en vigor ata a sua modificacién ou
derrogacion expresa.>>

Tui, 30 de outubro de 2014.—O presidente do Consorcio.

